
Памяці вучонага

СЦЯПАН МІТРАФАНАВІЧ ГРАБЧЫКАЎ

14 мая 1994 г. памёр дацэнт каф едры  стылістыкі і 
л ітаратурнага рэдагавання ф ак у льтэта  журналістыкі 
Белдзяржуніверсітэта, вядомы беларускі лексікограф і 
стыліст  Сцяпан Мітрафанавіч Грабчыкаў.

C. М. Грабчыкаў нарадзіўся 13 мая 1923 г. у вёсцы 
Логвіна Горацкага раёна М агілёўскай вобласці ў ся- 
лянскай сям'і. У 1941 г. закончыў дзесяцігодку, атры- 
маўш ы атэстат  выдатніка, і ў^ перш ы я дні Вялікай 
Айчыннай вайны быў прызваны ў рады Савецкай Арміі. 
Пры м аў удзел у баях на Варонежскім, Заходнім I 1-м 
Ук^аінскім франтах. У час танкавага  пабоішча на Ap- 
лоуска-Курскай дузе быў цяжка паранены. За баявыя 
заслугі ў гады Айчыннай вайны узнагароджаны ордэнам 
Айчыннай вайны I ступені, ордэнам Славы III ступені 
і шасцю медалямі. У 1946 г. пасля дэмабілізацыі С. М. 
Грабчыкаў паступае на філалагічны ф ак у ль тэт  Б елару
скага дзяржаўнага універсітэта, які закончы ў у 1951 г. 
і быў накіраваны на працу ў Маладзечанскі настаўніцкі 
інстытут.

3 сакавіка 1957 г. C. М. Грабчыкаў працуе ў 
выдавецтве «Народная асвета» у якасці старшага рэдак- 
тара. 3 гэтага часу пачынаецца яго акты ўная  лексіка- 

графічная праца. Ш м ат  часу і старання аддаў ён стварэнню «Слоўніка мовы В. Дуніна- 
Марцінкевіча»— першай у гісторыі беларускай лексікаграфіі працы па сістэматычнаму і 
поунаму апісанню лексікі пісьменніка ( а б ’ём —50 друк. арк.) .  Гэтая капітальная праца 
атры м ала  высокую ацэнку спецыялістаў-лексікографаў не толькі ў нашай рэспубліцы, 
але і за яе межамі.

У 1968 г. С. М. Грабчыкаў абараніў кандыдацкую ды сертацыю  «Слоўнік мовы 
Дуніна-Марцінкевіча і важ нейш ыя асаблівасці лексікі пісьменніка».

Пяру таленавітага  лексікографа належ ы ць каля 50 навуковых прац. Ен аўтар «Рус
ско-белорусского словаря» для школ (ш эсц ь выданняў),  «Арф аграфічнага слоўніка 
беларускай мовы» для пачатковых школ (т р ы  выданні), «Беларуска-рускага слоўніка» 
(чаты р ы  выданні). Прыхільна сустрэты чытачом яго папулярныя кніжкі «Чырвоныя лісткі 
календаря» і «Слова аб роднай прыродзе» (т р ы  выданні).

3 1970 г. да выхаду на пенсію С. М. Грабчыкаў працаваў на кафедры стылістыкі і 
літаратурнага  рэдагавання ф акультэта  журналістыкі ЕДУ. Ен вёў курс сучаснай рускай 
мовы і чытаў спецкурс па тэорыі і практы цы  рэдагавання. За час працы на факультэце  
журналістыкі напісау і выдаў вельмі патрэбныя ш ырокаму беларускаму чытачу дапаможнікі 
«Цяжкія выпадкі словаўжывання ў беларускай мове», «Цяжкія выпадкі ўж ывання блізкіх 
па гучанню слоў», «М еж язы ковы е омонимы и паронимы». У гэтым годзе павінен выйсці 
з друку яго вялікі «Слоўнік паронімаў беларускай мовы». Незадоўга перад смерцю С. М. 
Грабчыкаў закончыў працу над рукапісам кнігі «Омонимичные и близкие по  звучанию слова 
в русском и белорусском языках» і здаў яго ў выдавецтва.

За час працы на кафедры стылістыкі і л ітаратурнага  рэдагавання Сцяпан Мітрафанавіч 
ажыццявіў  паспяховую спробу далучыць да навукова-лексікаграфічнай працы студэнтаў 
ф акультэта  журналістыкі.  Пад яго кіраўніцтвам некалькі гадоў студэнты вялі працу па 
стварэнню слоуніка паэм Янкі Купалы.

Як высокаадукаваны спецыяліст, сціплы, прынцыповы і добразычлівы чалавек C. М. 
Грабчыкаў карыстаўся  вялікім аў тары тэтам  сярод калектыву супрацоўнікаў і студэнтаў 
факультэта  журналістыкі.  Светлая памяць аб Сцягіане Мітрафанавічу Грабчыкаве— нястом- 
ным рупліўцу на ніве беларускай філалогіі— назаўсёды застанецца ў сэрцах тых, хто 
ведаў яго і працаваў разам з ім.

М. Я. Ц ікоцкі

